
O‘ZBEK VA NEMIS TILLARIDA QO‘SHMA SO‘ZLARNING MORFOLOGIK, 
STRUKTURAL YASALISHI 
 
Qilicheva Shahlo Marksovna 
Urganch Davlat Universiteti „Roman-German 
filologiyasi” kafedrasi o‘qituvchisi 
E-mail: shaxlo.qlicheva@mail.ru  
Tel: +998 93 280 99 96 
Xorazm,O‘zbeiston 

Annotatsiya. Ushbu maqolada o‘zbek va nemis tillaridagi qo‘shma otlar qiyosiy o‘rganildi. Tadqiqot davomida ikki 
tildagi qo‘shma so‘zlarning umumiy va farqli jihatlari aniqlanib, ularning morfologik va semantik xususiyatlari 
tahlil qilindi. Tadqiqotimizda qo‘shma so‘zlarni har tomonlama chuqur tahlil qilishga intildik. Xususan, ularning 
qanday so‘z turkumlariga mansub bo‘lgan birliklardan tashkil topgani, shuningdek, tayyor holatda mavjud bo‘lgan 
qo‘shma so‘zlarning ham qaysi so‘z turkumlariga oid ekani e’tibordan chetda qoldirilmadi. Maqolamizda ushbu 
masalaga doir qisqacha ma’lumotlar hamda mualliflik mulohazalari bayon qilingan. Masalani yanada aniqroq 
tushuntirish maqsadida, keyingi qismda bevosita misollar asosida yoritib beriladi. 

Kalit so‘zlar: Qo‘shma so‘z, attributive, so‘z turkum, qo‘shma ot, juft va takroriy. 

 
MORPHOLOGICAL AND STRUCTURAL FORMATION OF COMPOUND WORDS 
IN UZBEK AND GERMAN LANGUAGES 
 
Qilicheva Shahlo Marksovna 
Teacher, Department of Romance-Germanic 
Philology, Urgench State University 
Khorezm, Uzbekistan 
 
Abstract. This article comparatively studies compound nouns in Uzbek and German. During the research, the 
common and different aspects of compound words in the two languages were identified, and their morphological 
and semantic features were analyzed. In our study, we sought to conduct a comprehensive and in-depth analysis 
of compound words. In particular, we did not ignore the word families from which they are composed, as well as 
the word families to which compound words that exist in a ready-made form belong. Our article provides brief 
information on this issue and the author's comments. In order to clarify the issue more clearly, the next section 
will be illustrated with direct examples. 

Key words: Compound word, attributive, word group, compound noun, pair and repetition. 

 

DOI: https://doi.org/10.47390/978-9910-09-176-6/rkm-09  

 

Mazkur maqolada o‘zbek va nemis tillaridagi qo‘shma otlar qiyosiy jihatdan o‘rganilgan. 

Tadqiqot jarayonida ikki tildagi qo‘shma so‘zlarning o‘xshash va farqli tomonlari aniqlanib, 

ularning morfologik hamda semantik xususiyatlari chuqur tahlil etilgan. Ishimizda qo‘shma 

so‘zlarni har tomonlama yoritishga harakat qilindi. Jumladan, ularning tarkibini tashkil etuvchi 

birliklarning qaysi so‘z turkumiga mansubligi, shuningdek, tayyor holatda ishlatiladigan 

qo‘shma so‘zlarning ham so‘z turkumlari nuqtayi nazaridan o‘rganilishi e’tibordan chetda 

qolmadi. Dissertatsiyamizning birinchi bo‘limida bu masala yuzasidan qisqacha ma’lumotlar 

berilgan va mualliflik fikrlari keltirilgan. Mavzuni yanada aniqroq yoritib berish maqsadida, 

aniq misollar bilan tahlil qilinadi. 

O‘zbek tilida qo‘shma so‘zlarning so‘z turkumlariga xosligi: 

mailto:shaxlo.qlicheva@mail.ru
https://doi.org/10.47390/978-9910-09-176-6/rkm-09

Ot – mingoyoq, o‘rinbosar; 

Sifat – sheryurak, bodomqovoq; 

Fe’l – sotib olmoq, paydo bo‘lmoq; 

Olmosh – hech kim; 

Ravish – bir pasda, bir zumda. 

 

1. Attributive Zusammensetzungen (Attributiv qo‘shma so‘zlar) 

2. Kopulative Zusammensetzungen(Kopulativ qo‘shma so‘zlar) M.: taubstumm, 

Strumpfhose 

3. Zusammenrückungen (Butun bir gapni jipslashuvidan hosil bo‘lgan qo‘shma so‘zlar)  

M.: Habenichts, Taugenichts, Vergissmeinnicht. 

4. Zusammenbildungen (Qo‘shma yasama so‘zlar) M.:  Holzfäller, (-er) ot yasovchi suffix 

- Attributiv qo‘shma so‘zlar(attributive Zusammensetzungen). Ushbu qo‘shma so‘zlarda 

ikkinchi o‘rinda kelgan bosh so‘z (das Grudwort) birinchi o‘rinda kelgan aniqlovchi (das 

Bestimmungswort) so‘z orqali konkretlashtiriladi. Bunday so‘zlar ot va sifat so‘z turkumlaridan 

tashkil topadi. 

М.: blau rang belgisi birinchi komponent  orqali ma’nosi ochiladi. 

М.: hellblau, dunkelblau, himmelblau; yoki Schwarzbrot, Tischlampe, Sonnenstrahl 

- Kopulativ qo‘shma so‘zlar (kopulative Zusammensetzungen). Alohida qismlari 

qo‘shilib, yangi butunlikni hosil qiluvchi kopulativ kompositsiyalar.  M.: taubstumm, 

Dampfschiff 

- Zusammenrückung- Butun bir gapni jipslashuvidan hosil bo‘lgan qo‘shma so‘zlar M.: 

Habenichts, Taugenichts, Vergissmeinnicht. Qo‘shma so‘zning bunday turi o‘zbek tilida 

uchramaydi. 

Zusammenbildung – Qoshma yasam so‘zlar. Nemis tilida qo‘shma so‘zga so‘z yasovchi 

qo‘shimcha(lar) qo‘shilishi orqali yangi so‘z yasash. 

M.: Holzfäller (Holz+fäll+er) bu yardagi -er ot so‘z turkumini yasovchi qo‘shimcha 

hisoblanadi. [5:17] 

 

Nemis tilida deyarli barcha so‘z turkumlarida qo‘shma so‘zlar yasalgan: 

Ot (Nomen) – Autopark, Landkarte; 

Olmosh (Pronomen) – Duform, Sieform; 

Sifat (Adjektive) – himmelblau; 

Son (Zahlwort) –  Dreieck; 

Fe’l (Verb) – stehenbleiben; 

Predlog (preposition) – Umfrage 

Ravish (Adverb) –  Zusammenarbeit; [7:1240] 

 

Quyida siz ikkala tildagi qo‘shma so‘zlarning so‘z turkumlariga oidligini jadval 

ko‘rinishida ko‘rishingiz mumkin: 

Jadval 1. 

№ Nemis tilida O‘zbek tilida 

1 Qo‘shma ot Qo‘shma ot 

2 Qo‘shma sifat Qo‘shma sifat 

3 Qo‘shma son ____ 

4 Qo‘shma fe’l Qo‘shma fe’l 

5 Qo‘shma olmosh Qo‘shma olmosh 

6 Qo‘shma ravish Qo‘shma ravish 

7 Qo‘shma bog`lovchi ____ 

8 Qo‘shma predlog ____ 

 

Yuqorida keltirilgan ma’lumot va misollarda qo‘shma so‘zlarning tayyor holatda qaysi 

so‘z turkumlariga mansub ekani tahlil qilindi. Endi esa maqolamizning ushbu qismida qo‘shma 

so‘zlar asosan qanday so‘z turkumlariga oid bo‘lgan komponentlardan tashkil topishini 

aniqlashga harakat qildik hamda buni misollar yordamida yoritishga intildik. 

QO‘SHMA OT 

Yuqoridagi jadvalda ko‘rib turganingizdek qo‘shma otlar har ikkala tilga ham xos bo‘lgan 

til birlklari hisoblanadi. Shunday ekan ularni ikkala tilda ham tahlilini amalga oshirishga 

urindik: 

 

Nemis tili 

Ot + fe’l (Haushalt) 

Ravish + ot  (Voraussage) 

Fe’l + ot (Schreibtisch, Bindelaut) 

Fe’l +sifat (merkwürdig) 

Sifat + ot (Schwarzbrot) 

 

QO‘SHMA SIFAT 

O‘zbek tili 

Ot + sifat (oshko‘k) 

Ot + fe’l (ishyoqmas, muzyorar) 

Sifat + ot (kaltadum, oqqush) 

Son + ot + (beshkokil, oltiburchakli) 

Fe’l + fe’l (iskabtopar) 

Nemis tili 

Ot + sifat (himmelblau) 

Sifat + sifat (dunkelblau) 

Ravish + sifat (immergrün) 

QO‘SHMA FE’L 

O‘zek tili 

Ot + fe’l (dam olmoq) 

Fe’l + fe’l (sotib olmoq) 

“Bugungi zamonaviy o‘zbek tilining nutqida ba’zi fe’l+fe’l formasi qo‘shma so‘z 

hisoblanmaydi: o‘qib chiqdi, ko‘rib bo‘ldi. Bu so‘zlarda yangi leksik ma’no yo‘q” [3:37] 

Yuqoridagi fikrga qo‘shilgan holda, shuni alohida ta’kidlab o‘tish zarurki, o‘zbek tilida 

fe’l+fe’l shaklidagi birikmalar ko‘pincha qo‘shma so‘z sifatida talqin etilishga to‘liq asos 

bermaydi. Buning sababi shundaki, qo‘shma so‘z tushunchasiga ko‘ra, ikki yoki undan ortiq so‘z 

birikib, yangi – uchinchi bir leksik ma’noni ifodalovchi so‘z hosil qilishi lozim. Biroq, “o‘qib 

chiqdi”, “ko‘rib bo‘ldi” kabi misollarda esa ikkinchi fe’l faqat harakatning tugallanganligini 

bildiradi, xolos. Shuning uchun bunday birikmalarni qo‘shma so‘z sifatida qabul qilish noto‘g‘ri, 

deb hisoblaymiz. 

Shuningdek, o‘zbek tilida qo‘shma ravishlarni tahlil qilganimizda, ularning faqat so‘z 

turkumlari asosida tashkil topgan shakllariga deyarli duch kelmadik. Aksincha, qo‘shma 

ravishlar hosil bo‘lishida so‘z turkumlariga boshqa til birliklari – masalan, affikslar, yordamchi 

so‘zlar yoki boshqa grammatik vositalar ham qo‘shilganini kuzatdik. Masalan: 

Son + kelishik (bir pasda, bir zumda) 

Ot + ko‘makchi vositalar: aro, bo‘yi, sayin (kunaro, umrbo‘yi, oysayin) [2:36] 

Ushbu tadqiqotimiz boshida ta’kidlab o‘tganimizdek, boshqa tillardan farqli ravishda 

o‘zbek tilida son so‘z turkumiga tegishli bo‘lgan qo‘shma so‘zlar, ya’ni qo‘shma sonlar mavjud 

emas. Shunga qaramay, son so‘z turkumi ishtirokida yasalgan, ammo tayyor holda boshqa so‘z 

turkumlariga oid bo‘lgan qo‘shma so‘zlar mavjudligini eslatib o‘tish joiz. 

O‘zbek tilida qo‘shma so‘z yasashda eng ko‘p ishlatiladigan sonlardan biri bu — “besh” 

sonidir. Buni isbotlash maqsadida biz quyida “besh” soni ishtirok etgan qo‘shma so‘zlarga 

misollar keltirib, ularni batafsil tahlil qilishga harakat qildik. 

BESHBARG – Atirgullilar oilasiga mansub ko‘p yillik o‘simlik. 

Mazkur qo‘shma so‘zda qo‘shma so‘zlar ta’rifiga muvofiq ravishda ikki so‘z — “besh” va 

“barg” birikib, yangi bir tushunchani — beshbarg o‘simligini ifodalamoqda. Bu birikma 

aniqlovchi (attributive) turdagi qo‘shma so‘zlar sirasiga kiradi va biz uni to‘liq asoslangan 

qo‘shma so‘z sifatida baholadik. Shuni ham ta’kidlash joizki, “beshbarg” so‘zining o‘zbek tilidagi 

yana bir muqobili — “yerchoy” so‘zidir. 

BESHBATTAR – Nihoyat darajada, o‘taketgan darajada, haddan ortiq, juda og`ir, qiyin 

(salbiy ma’noda). 

Mazkur qo‘shma so‘z boshqa qo‘shma so‘zlardan farqli jihatga ega. Unda birinchi 

komponent bo‘lgan “besh” so‘zi o‘zining bevosita son ma’nosida emas, balki kuchaytiruvchi 

ma’noda qo‘llanmoqda. Ikkinchi komponent — “battar” so‘ziga to‘xtaladigan bo‘lsak, u 

“bat(bad)” (yomon) va “-tar” (daraja bildiruvchi qo‘shimcha) morfemalaridan tashkil topgan 

bo‘lib, “yomonroq” ma’nosini bildiradi. Demak, “battar” so‘zi mazmun jihatidan “yomonroq” 

so‘ziga sinonim sifatida ishlatilmoqda. Shu sababli biz ushbu birikmani qisman asoslangan 

qo‘shma so‘z sifatida baholadik. Chunki komponentlarning biri — “besh” ko‘chma ma’noda, 

ikkinchisi esa — “battar” o‘z to‘g‘ridan-to‘g‘ri ma’nosida qo‘llanmoqda. 

BESHBARMOQ – To‘rtburchak qilib kesilgan, go‘sht, dubayog` solib pishiriladigan 

xamir; shilpildoq. 

Navbatdagi qo‘shma so‘zimizning ma’nosiga e’tabor bersak, uning komponentlari 

qo‘shma so‘z ma’nosida hech qanday ro‘l o‘ynamayotganday. Haqiqatda ushbu taom turning na 

5 soniga va na barmoqqa aloqasi bor. Lekin bizning nazarimizda bu qo‘sha so‘zimisda shu taom 

turini yeyishda foydalaniladigan barmoqlar asos qilib olingan ya’ni bu yerda ushbu taomning 

qo‘lda 5ta barmoq ishtirokida yeyilishiga ishora qilinyapti. Ushbu qo‘shma so‘zimiz ham 

attributive qo‘shma so‘zlar qatoriga kiradi va asoslanmagan qo‘shma so‘z sifatida o‘rganiladi. 

